
 SEQ CHAPTER \h \r 1Da Pranigron de Grontapoe
Tekst: Mt. 13:38. Da pranigron de grontapoe; da boen siri de dem pikin foe da kownoekondre; ma dem takroe pransoen de dem pikin foe da ogriwan;
Lobiwan, tide mi wani opo wi ai, en opo wi hati foe san Gado wani doe na wi mindri.  Meki wi noiti frigiti dati wi abi wan bigi Gado, disi taki: Mi sa bouw Mi kerki.  Efoe da wroko ben de foe wi, dan da wroko ben de toemoesi bigi, ma da wroko de foe Jezus Kristus, disi abi ala makti na ini hemel nanga grontapoe. 

1. 
Fosi, meki wi loekoe na da gersi-tori foe Jezus: Mt. 13:24. A ben taki wan tra gersi-tori gi dem taki: Da kownoekondre foe hemel de leki wan man disi ben zaai boen siri na hem pranigron;  25. Ma da tem disi soema de sribi, hem feanti ben kom zaai takroe siri na mindri foe da boen karoe, en a ben gowe.  26. Ma di dem siri opo gro, en a tjari froktoe kom, dan dem takroe pransoen gro toe.  27. Dan dem dinari foe da masra ben kom taki gi hem taki: Masra, joe no ben zaai boen siri na ini joe pranigron? Pe dem takroe pransoen ben komopo dan?  28. A ben taki gi dem taki: Wan feanti ben doe disi. Dem dinari ben aksi hem taki: Joe wani wi foe go poeroe dem dan?  29. Ma a ben taki: Nono. Kande te oen poeroe dem takroe pransoen, oen sa poeroe wantoe foe dem karoe toe.  30. Meki dem ala toe gro makandra te leki da tem foe koti doro; en na da tem foe koti, Mi sa taigi dem wrokoman taki: Go poeroe dem takroe pransoen fosi, en tai dem makandra en bron dem, ma tjari da karoe go poti na ini Mi makzien.
a. 
Wan man ben prani wan bigi pranigron nanga boen siri

b. 
Di da siri ben gro, takroe wiwiri ben de na mindri

c. 
Dem wrokoman ben wani poeroe dem, ma da masra no ben gi pasi bikasi dem loetoe foe dem toe tai makandra so dati boen siri sa komopo toe

d. 
A ben wakti te leki da kotitem, en dan dem ben prati da groepoe

2. 
Mt. 13:37. A ben piki dem taki: Da soema disi de zaai da boen siri de Soemapikin;  38. Da pranigron de grontapoe; da boen siri de dem pikin foe da kownoekondre; ma dem takroe pransoen de dem pikin foe da ogriwan;  39. Da feanti disi ben zaai dem de didibri; da kotitem de da kaba foe grontapoe; en dem kotiman de dem engel.  40. Foe dat'ede so leki dem sa tjari dem takroe pransoen kom makandra, en bron dem na ini faja, so a sa de na da kaba foe da grontapoe disi.  41. Soemapikin sa seni Hem engel kom, en dem sa poeroe ala dem sani komopo disi de takroe foe Hem kownoekondre, en dem disi doe sondoe;   42. En A sa trowe dem na ini da faja onfoe; drape dem sa bari krei en kaw tifi.  43. Dan dem regtvaardiki wan sa brinki leki da zon na ini da kownoekondre foe dem Tata. Da soema disi abi jesi foe jere, meki hem jere.
a. 
Wi si dati Jezus ben zaai da boen siri foe verloesoe

b. 
Didibri ben moksi falsi leri na ini

c. 
Jezus no wani no wan soema foe go lasi

d. 
So A sa wakti te A kom baka, en dem engel srefi sa prati dem go na ini hemel efoe hel

3. 
Ma mi wani loekoe na da woortoe tide: Da pranigron de grontapoe.  A no de wan kondre nomo.  A no de wan groepoe nomo.  A de grontapoe.  En disi de da opdrakti disi A gi na Hem kerki:

a. 
Openbaring 5:9. En dem ben singi wan njoen singi, taki: Joe de waarti foe teki da boekoe, en loesoe dem stampoe foe hem; bikasi dem ben kiri Joe, en Joe ben bai wi baka gi Gado nanga Joe broedoe, komopo foe ibri famiri nanga tongo nanga pipel nanga natie;  10. En Joe ben meki wi tron kownoe nanga priester gi wi Gado, en wi sa de leki kownoe na grontapoe.
b. 
Openbaring 7:9. Na baka disi, mi ben loekoe, en loekoe, wan bigi hipi soema disi no wan soema kan teri foe ala natie nanga famiri nanga pipel nanga tongo ben tanapoe na fesi foe da kownoe-stoeroe, en na fesi foe da Lam, en dem ben weri weti krosi, en dem ben abi palm-taki na ini dem anoe.  10. En dem ben bari nanga wan tranga stem taki: Verloesoe na wi Gado disi sidon na da kownoe-stoeroe, en na da Lam.

4. 
Da paiman foe Jezus de gi ibri soema: 

a. 
Johannes 1:12. Ma ala dem disi ben teki Hem, na dem A ben gi krakti foe tron pikin foe Gado, dem disi de bribi na Hem nem;
b. 
Jn. 3:15. Foe ibri soema disi bribi na Hem no moesoe go lasi, ma a moesoe abi da libi foe teego.  16. Bikasi Gado ben lobi ala soema so tee dati A ben gi Hem wan enkri gebore Pikin abra, foe ibri soema disi de bribi na Hem no moesoe go lasi, ma a sa abi da libi foe teego.   17. Bikasi Gado no ben seni Hem Pikin kom na grontapoe foe verdoem grontapoe, ma dati doro Hem ala soema moesoe feni verloesoe.
c. 
Jn. 3:36. Da soema disi bribi na da Pikin abi libi foe teego; en da soema disi no de bribi na da Pikin no sa si libi, ma da hatibron foe Gado de tan na hem tapoe.
d. 
Jn. 6:37. Ala soema disi da Tata gi Mi sa kom na Mi; en da soema disi de kom na Mi, Mi noiti sa jagi hem gowe.  38. Bikasi Mi ben saka komopo foe hemel, no foe doe Mi egi wani, ma foe doe da wani foe Hem disi ben seni Mi kom.
e. 
Mt. 24:14. En dem sa preiki da boen njoensoe disi foe da kownoekondre gi heri grontapoe leki wan getuigi gi ala natie, en dan da kaba sa kom.
5. 
Da hati foe Gado de gi ibri soema na grontapoe, en A wani ibri soema foe jere, en foe drai hem libi:

a. 
II Petrus 3:9 Masra no draidrai nanga Hem pramisi, so leki som soema denki foe draidrai; ma A hori pasensi nanga oenoe, bikasi A no wani iniwan soema moesoe go lasi, ma dati ala soema sa drai dem libi.
b. 
Dem Djoe no ben lobi dem Samaritaan soema, ma loekoe na san Jezus ben taki di A ben taki na da Samaritaan frow: Jn. 4:34. Jezus ben taki gi dem taki: Mi njanjan de foe doe da wani foe Hem disi ben seni Mi kom, en foe meki Hem wroko klari.  35. Oen no taki: Ete fo moen, en da tem foe koti sa kom? Loekoe, Mi taki gi oen taki: Opo oen ai, en loekoe na dem gron, bikasi dem de lepi kaba foe koti.  36. En da soema disi sa koti sa kisi hem paiman, en a sa tjari froktoe kom makandra foe da libi foe teego; so dati da soema disi zaai nanga da soema disi koti kan prisiri makandra.  37. En dan da odo kom troe taki: Wan soema de zaai, en wan trawan de koti.  38. Mi ben seni oen foe koti dem sani pe oen no ben prani; trawan ben wroko, en oen ben moksi nanga dem wroko.  39. En foeroe foe dem Samaritaan soema foe da foto dati ben bribi na Hem bikasi foe  san da oema ben taki, disi ben getuigi taki: A ben taigi mi alasani disi mi ben doe.
6. 
Lukas 10:1. Baka dem sani disi, Masra ben teki ete sebi tenti soema, en A ben seni dem toe nanga toe go na Hem fesi na ibri foto nanga presi pe Hemsrefi ben sa kom.  2. Foe dat'ede A ben taki gi dem taki: Da oogst de bigi foe troe, ma dem wrokoman de weiniki; foe dat'ede, begi da Masra foe da oogst foe seni wrokoman go na ini Hem oogst.
a. 
San wi moesoe doe?  Wi moesoe begi!

b. 
Jeremia 33:3 Kari na Mi, en Mi sa sori joe bigi en makti sani, disi joe no sabi.
c. 
Psalm 82:11. Mi de MASRA joe Gado, disi ben tjari joe komopo foe da kondre foe Egypti; opo joe mofo bradi, en Mi sa foeroe hem.
d. 
Lukas 1:37. Bikasi no wan sani de disi Gado no kan doe.
7. 
 Jakobus 4: 2. Oen lostoe, en oen no abi; oen kiri, en oen wani foe abi sani, en oen no man kisi dem; oen stree en feti, tokoe oen no abi, bikasi oen no aksi.  3. Oen aksi, en oen no kisi bikasi oen no aksi na da juisti fasi, so dati oen kan gebruiki hem tapoe oen lostoe.
a. 
 Mi no ben denki disi taki abra mi
b. 
Ma wi moesoe loekoe na fa wi wroko leki wan kerki

c. 
Meki wi prakseri foe wan banti.  Na da dorosei pisi foe da banti disi toeka da pasi, wi sa loekoe na grontapoe.  Na mindri de da focus foe da kerki.  Dem spaken de dem verschillende actriviteiten foe da kerki.  

i. 
Foeroe leisi wi kari soema foe kom na kerki foe san wi kan doe gi dem

ii. 
Wi activiteiten abi te maak nanga libisoema en san wi feni belangrijk

iii. 
Efoe wi poti peiri na dem spaken, dem kom na inisei na da kerki

8. 
Ma lobiwan, da pranigron de grontapoe.  En da centrum foe da kerki moesoe de san Gado poti drape:

a. 
Mk. 16:15  En A ben taki gi dem taki: Waka go na ini heri grontapoe, en preiki da boen njoensoe gi ala soema.
b. 
Lukas 24:46. En A ben taki gi dem taki: So a de skrifi kaba, dati Kristus moesoe pina, en A moesoe opo baka foe dede na di foe drie dei.  47. En dati dem moesoe preiki foe drai libi nanga pardon foe sondoe na ini Hem nem na mindri foe ala natie; na Jerusalem oen moesoe bigin.
c. 
Jn. 20:21. Dan Jezus ben taki agen gi dem taki: Vrede moe de nanga oen; so leki Mi Tata ben seni Mi kom, so srefi Mi seni oen go.

d. 
Mt. 28:18. En Jezus ben kom taki gi dem taki: Mi ben kisi ala makti na ini hemel nanga grontapoe.  19. Foe dat'ede, go leri ala dem natie, en dopoe dem na ini da nem foe da Tata, en foe da Pikin, en foe da Santa Jeje;  20. En leri dem foe hori en doe alasani disi Mi ben komanderi oen. En loekoe, Mi de nanga oen alatem te leki da kaba foe grontapoe.  Amen.

e. 
Tori 1:8 Ma oen sa kisi krakti, te da Santa Jeje sa kom na oen tapoe, en oen sa de getuigi foe Mi na ini Jerusalem, en na ini heri Judea, en na ini Samaria, en na da moro farawe presi foe grontapoe. 

9. 
San wi begi foe feni?

a. 
Wi begi foe da kerki foe gro so dati wi kan prodo nanga dati, efoe wi soekoe da glori foe Gado

b. 
Wi begi foe foeroe soema foe kom foe foeroe dem bangi, efoe foe meki foeroe discipel foe seni gi na ini grontapoe?

c. 
Da centrum foe da kerki de Jezus Kristus, disi abi da kerki?

i. 
Wi loekoe na Hem foe doe Hem wani

ii. 
Wi loekoe na Hem foe gi wi san wi abi fanowdoe? - personeel, moni, leri, equipment, enz.

iii. 
Wi sabi dati da kerki foe wi de wan boven-natuurlijk organisme foe Gado, efoe wi loekoe na hem leki wan libisoema organizatie?

iv. 
Wi soekoe wi egi wani, efoe da glori foe Gado?

v. 
Wi soekoe genezing foe poeroe da pijn foe wi, efoe foe dini Gado?

10. 
Wi moesoe kom zelf-standig, ma no foe prodo, ma foe doe da wani foe Gado

a. 
Mi bribi dati wi de na da punt dati dem Sranan man kan doe da wroko disi Gado kari wi foe doe, en dati saf’safri mi sa tron wan steun gi oen

b. 
Wi sa wani wroko samen....

c. 
Meki wi kisi da visioen disi Gado wani gi wi

i. 
Wi ben si wantoe tra groepoe bigin foe bereik trawan - dem Japanesi soema, dem Ingi brada go doro en bigin njoen kerki

ii. 
Gado wani ibri kerki foe gro, en efoe a de wan gesontoe kerki, foe meki pikin, leki wan man nanga frow doe normaal...

11. 
Mi wani gi wi wan uitdaging: - dati ibri soema na ini da kerki soekoe foe tjari ete wan soema na ini da tijd foe wan jari.


